
Daina žemaitėje 
 

Kuokėi mes laimingė esam, 

Kad ožgėmiėm Žemaitėjuo – 

Če kāp niekor žalė mėškā 

Sakās kvepuntīs pušīnā... 

 

Mūs miėstelē ėr kaimelē 

Kvep čiuobrelēs ėr ramuniem, 

Vuo senėjē oužoulīnā 

Prėmėn omžėna senuovė. 

 

Tėi žemaitē ėr žemaitės, 

Muok augintė jouda douna, 

Ka ožtrauk žemaitiū dainas, 

Ausīs linkst vėsėms lietovems. 

 

Lek tuos mintīs lig tėi paukštē – 

Nuor gimtėnė aplonkītė, 

Pruotiėviu brongius kapelius , 

Rūtom miėtuom apkaišītė. 

 

Nesorastomi kėta krašta, 

Kor tėik poikē kvietkas žīd – 

Če ožauguom, če pasenuom, 

Nieks mūsa ėš če nebėšgins. 

